საქართველოს გარემოს დაცვის მინისტრის
ბრძანება №22
2011 წლის 15 ივნისი
ქ. თბილისი
საქართველოს გარემოს დაცვის სამინისტროს ეკოლოგიური ექსპერტიზისა და ინსპექტირების დეპარტამენტის დებულების დამტკიცების შესახებ

„საქართველოს გარემოს დაცვის სამინისტროს დებულების დამტკიცების შესახებ“ საქართველოს მთავრობის 2011 წლის 16 მარტის №132 დადგენილებით დამტკიცებული დებულების მე-4 მუხლის მე-2 პუნქტის „ბ“ ქვეპუნქტისა და საქართველოს ზოგადი ადმინისტრაციული კოდექსის 61-ე მუხლის შესაბამისად, ვბრძანებ:

1. დამტკიცდეს თანდართული საქართველოს გარემოს დაცვის სამინისტროს ეკოლოგიური ექსპერტიზისა და ინსპექტირების დეპარტამენტის დებულება.

2. ძალადაკარგულად გამოცხადდეს „საქართველოს გარემოს დაცვისა და ბუნებრივი რესურსების სამინისტროს ლიცენზიებისა და ნებართვების სამსახურის დებულების დამტკიცების შესახებ“ საქართველოს გარემოს დაცვისა და ბუნებრივი რესურსების მინისტრის 2008 წლის 19 ივნისის №469 ბრძანება.

3. ბრძანება ამოქმედდეს გამოქვეყნებისთანავე.

გ.  ხაჩიძე

საქართველოს გარემოს დაცვის სამინისტროს ეკოლოგიური ექსპერტიზისა და ინსპექტირების დეპარტამენტის დებულება

თავი I

ზოგადი დებულებანი


მუხლი 1

1. საქართველოს გარემოს დაცვის სამინისტროს ეკოლოგიური ექსპერტიზისა და ინსპექტირების დეპარტამენტის დებულება (შემდგომში – დებულება) განსაზღვრავს საქართველოს გარემოს დაცვის სამინისტროს (შემდგომში – სამინისტრო) ეკოლოგიური ექსპერტიზისა და ინსპექტირების დეპარტამენტის (შემდგომში – დეპარტამენტი) სამართლებრივ სტატუსს, სტრუქტურას, უფლებამოსილებას, ანგარიშვალდებულებას და აწესრიგებს მის საქმიანობასთან დაკავშირებულ სხვა საკითხებს.

2. დეპარტამენტი არის სამინისტროს სტრუქტურული ქვედანაყოფი.


მუხლი 2

დეპარტამენტი თავის საქმიანობაში ხელმძღვანელობს საქართველოს კონსტიტუციით და სხვა საკანონმდებლო აქტებით, საქართველოს პრეზიდენტის, საქართველოს მთავრობისა და საქართველოს გარემოს დაცვის მინისტრის (შემდგომში – მინისტრი) სამართლებრივი აქტებით, სხვა კანონქვემდებარე ნორმატიული აქტებით და მინისტრის ცალკეული დავალებებით.


მუხლი 3

დეპარტამენტი თავისი ამოცანებისა და ფუნქციების განხორციელებისას წარმოადგენს სამინისტროს და ანგარიშვალდებულია მინისტრისა და კურატორი მინისტრის მოადგილის წინაშე.

თავი II

დეპარტამენტის ფუნქციები და ამოცანები


მუხლი 4

დეპარტამენტის ძირითადი ფუნქციები და ამოცანებია:

ა) საქართველოს კანონმდებლობით დადგენილი წესით ეკოლოგიური ექსპერტიზის განხორციელების ორგანიზება, ეკოლოგიური ექსპერტიზის დასკვნის შედგენა;

ბ) საქართველოს კანონმდებლობით დადგენილ ვადაში გარემოზე ზემოქმედების ნებართვის (შემდგომში – ნებართვა) მაძიებლის/ეკოლოგიური ექსპერტიზის დასკვნის მიღების მსურველი პირის მიერ წარდგენილი განცხადებისა და თანდართული დოკუმენტაციის საქართველოს კანონმდებლობით დადგენილ მოთხოვნებთან შესაბამისობის შემოწმება;

გ) საპროექტო დოკუმენტაციის ირგვლივ შემოსული შენიშვნებისა და წინადადებების ანალიზი;
დ) საქართველოს კანონმდებლობით დადგენილი წესით ნებართვის მაძიებლის/ეკოლოგიური ექსპერტიზის დასკვნის მიღების მსურველი პირის მიერ წარდგენილი დოკუმენტაციის კანონმდებლობით დადგენილი წესით შენახვა;

ე) საქართველოს კანონმდებლობით დადგენილი წესით ნებართვის/ეკოლოგიური ექსპერტიზის დასკვნის გაცემისათვის აუცილებელი დოკუმენტების მიღება, აღრიცხვა, დამუშავება, მომზადება და ამ დოკუმენტების სამინისტროს სტრუქტურულ ქვედანაყოფებსა ან/და სამინისტროს სისტემაში შემავალი საჯარო სამართლის იურიდიულ პირებში დაგზავნა სათანადო განხილვის, შეთანხმების, დასკვნის მომზადებისა და დეპარტამენტში წარმოდგენისათვის;

ვ) საქართველოს კანონმდებლობით დადგენილი წესით ნებართვის/ეკოლოგიური ექსპერტიზის დასკვნის გაცემისათვის შესაბამისი დოკუმენტაციის მომზადება. მიღებული გადაწყვეტილების საფუძველზე მინისტრისათვის რეკომენდაციისა და შესაბამისი ინდივიდუალური ადმინისტრაციულ-სამართლებრივი აქტის პროექტის წარდგენა; 

ზ) ,,მკაცრი აღრიცხვის ფორმების შესახებ“ საქართველოს კანონის შესაბამისად სანებართვო მოწმობების გამოყენება და აღრიცხვა;

თ) სანებართვო მოწმობების გაცემა;

ი) ნებართვებში ცვლილებების შეტანის თაობაზე ინდივიდუალური ადმინისტრაციულ-სამართლებრივი აქტის პროექტის მომზადება;

კ) უწყებრივი სანებართვო რეესტრის წარმოება;

ლ) კომპეტენციის ფარგლებში ნებართვებთან დაკავშირებული საჩივრისა და სარჩელის ადმინისტრაციული და სასამართლო წესით განხილვის პროცესში მონაწილეობის მიღება; 

მ) ფიზიკური და იურიდიული პირებისაგან მიღებული განცხადებების/საჩივრების განხილვა;

ნ) დამოუკიდებელ ექსპერტთა რეესტრის წარმოება, შესაბამისი მონაცემთა ბაზის შექმნა, დამოუკიდებელ ექსპერტთა რეესტრში პირთა დარეგისტრირებისა და რეგისტრაციიდან გამოყვანის ორგანიზაციული უზრუნველყოფა;

ო) კანონმდებლობით მინიჭებული უფლებამოსილების ფარგლებში ნებართვის გაცემის ორგანიზაციული უზრუნველყოფა;

პ) კომპეტენციის ფარგლებში გარემოს დაცვის სფეროში სახელმწიფო კონტროლის განხორციელება იმ პირთა მიმართ, რომელთაც გააჩნიათ სამინისტროს მიერ გაცემული ნებართვა ან რომელთა საქმიანობა ექვემდებარება ეკოლოგიურ ექსპერტიზას;

ჟ) სამინისტროს მიერ გაცემული ნებართვის/ეკოლოგიური ექსპერტიზის დასკვნის პირობების შესრულების კონტროლი; 

რ) კომპეტენციის ფარგლებში გარემოს დაცვის სფეროში ადმინისტრაციულ სამართალდარღვევათა გამოვლენა;

ს) კომპეტენციის ფარგლებში გარემოს დაცვის სახელმწიფო კონტროლის დაგეგმვა და კოორდინაცია; 

ტ) რეგულირების ობიექტების მონაცემთა ბაზის შექმნა, რეგულირების ობიექტების მიერ წარმოდგენილი ნებართვის/ეკოლოგიური ექსპერტიზის დასკვნის პირობების შესრულების ანგარიშგების ანალიზი;

უ) „გარემოზე ზემოქმედების ნებართვის შესახებ“ საქართველოს კანონით ნებართვას/ეკოლოგიურ ექსპერტიზას დაქვემდებარებულ საქმიანობებზე სახელმწიფო კონტროლის განხორციელება;

ფ) კომპეტენციის ფარგლებში „გარემოზე ზემოქმედების ნებართვის შესახებ“ საქართველოს კანონის 22-ე მუხლის რეგულირების სფეროში შემავალ საქმიანობებზე სახელმწიფო კონტროლის განხორციელება;

ქ) კანონმდებლობით გათვალისწინებულ შემთხვევებში ადმინისტრაციული სამართალდარღვევის ოქმის შედგენა და სასამართლოში გადაგზავნა (გარდა სამინისტროს სისტემაში შემავალი საჯარო სამართლის იურიდიული პირი – დაცული ტერიტორიების სააგენტოს კომპეტენციას მიკუთვნებული ადმინისტრაციული სამართალდარღვევებისა);

ღ) საქართველოს კანონმდებლობით დადგენილი წესით გარემოსათვის მიყენებული ზიანის განსაზღვრა (გამოანგარიშება) და საქართველოს კანონმდებლობით დადგენილი წესით შესაბამისი სარჩელის სასამართლოში წარდგენა; 

ყ) კომპეტენციის ფარგლებში მოქალაქეთათვის კონსულტაციების გაწევა;

შ) კომპეტენციის ფარგლებში ნორმატიული აქტების პროექტების შემუშავებაში მონაწილეობის მიღება;

ჩ) კომპეტენციის ფარგლებში ინდივიდუალური ადმინისტრაციულ-სამართლებრივი აქტის პროექტის მომზადება და მინისტრისათვის წარდგენა;

ც) კომპეტენციის ფარგლებში ინსპექტირების აქტის შედგენა;

ძ) გარემოს დაცვის სახელმწიფო კონტროლის განხორციელების აღრიცხვიანობასთან დაკავშირებით მონაცემთა ბაზის შექმნა, ოპერატიული განახლება-სისტემატიზაცია;

წ) დეპარტამენტის მიერ გამოვლენილ გარემოს დაცვის სფეროში ჩადენილი სამართალდარღვევების აღრიცხვა, შესაბამის მონაცემთა ბაზის შექმნა და ანალიზი;

ჭ) გარემოზე ზემოქმედების სპეციალური საბჭოს საქმიანობის ორგანიზაციული უზრუნველყოფა;

ხ) კომპეტენციის ფარგლებში უზრუნველყოფს შესაბამისი დარგის სპეციალისტების ან დამოუკიდებელი ექსპერტების მოწვევის საკითხის დაყენებას, დადგენილის წესით სინჯების აღების, გაზომვებისა და ლაბორატორიული ანალიზების ჩატარების მიზნით. კავშირის სპეციალური საშუალებების, ფოტო და ვიდეო აპარატურის გამოყენებას;

ჯ) კანონმდებლობით დადგენილი წესით, სახელმწიფო კონტროლის განხორციელების (ინსპექტირების) პროცესში უფლებამოსილია შესაბამისი პირისაგან მოითხოვოს ზეპირი ან/და წერილობითი ინფორმაცია, რომელიც შეეხება სამინისტროს კონტროლს დაქვემდებარებულ საკითხებს;

ჰ) შესაბამისი წინადადებების შემუშავება სამინისტროს შესაბამისი დარგის სპეციალისტებთან ერთად რეგულირებადი ობიექტებისათვის გონივრული ვადის განსაზღვრისა და იმ პირობების დადგენის თაობაზე, რომელთა დაცვაც აუცილებელია კონკრეტული საქმიანობის განხორციელებისათვის;

ჰ.ა) კანონმდებლობით დადგენილი წესით, ნებართვის გაუქმების თაობაზე დასაბუთებული დასვნის მომზადება და შესაბამისი ინდივიდუალური ადმინისტრაციულ-სამართლებრივი აქტის პროექტის მინისტრისათვის წარდგენა;

ჰ.ბ) გარემოს დაცვის შემოწმების პრიორიტეტების განსაზღვრა, გარემოსდაცვითი შემოწმების გეგმის შემუშავება და პრაქტიკაში დანერგვის ორგანიზება;

ჰ.გ) დეპარტამენტის საქმიანობის სამართლებრივი უზრუნველყოფა;

ჰ.დ) კანონმდებლობით გათვალისწინებული სხვა უფლებამოსილებების განხორციელება. 

თავი III

დეპარტამენტის სტრუქტურა


მუხლი 5

დეპარტამენტში სტრუქტურული ერთეულების სახით შედის:

ა) ნებართვების სამმართველო;

ბ) ინსპექტირების სამმართველო;
გ) ანალიტიკური სამმართველო.


მუხლი 6

ნებართვების სამმართველო ახორციელებს:

ა) საქართველოს კანონმდებლობით დადგენილი წესით ეკოლოგიური ექსპერტიზის განხორციელების ორგანიზებას, ეკოლოგიური ექსპერტიზის დასკვნის შედგენას;

ბ) საქართველოს კანონმდებლობით დადგენილ ვადაში ნებართვის მაძიებლის/ეკოლოგიური ექსპერტიზის დასკვნის მიღების მსურველი პირის მიერ წარდგენილი განცხადებისა და თანდართული დოკუმენტაციის საქართველოს კანონმდებლობით დადგენილ მოთხოვნებთან შესაბამისობის შემოწმებას;

გ) საპროექტო დოკუმენტაციის ირგვლივ შემოსული შენიშვნებისა და წინადადებების ანალიზს;
დ) საქართველოს კანონმდებლობით დადგენილი წესით ნებართვის მაძიებლის/ეკოლოგიური ექსპერტიზის დასკვნის მიღების მსურველი პირის მიერ წარდგენილი დოკუმენტაციის კანონმდებლობით დადგენილი წესით შენახვას;

ე) საქართველოს კანონმდებლობით დადგენილი წესით ნებართვის/ეკოლოგიური ექსპერტიზის დასკვნის გაცემისათვის აუცილებელი დოკუმენტების მიღებას, აღრიცხვას, დამუშავებას, მომზადებას და ამ დოკუმენტების სამინისტროს სტრუქტურულ ქვედანაყოფებსა ან/და სამინისტროს სისტემაში შემავალი საჯარო სამართლის იურიდიულ პირებში დაგზავნას სათანადო განხილვის, შეთანხმების, დასკვნის მომზადებისა და დეპარტამენტში წარმოდგენისათვის;

ვ) საქართველოს კანონმდებლობით დადგენილი წესით ნებართვის/ეკოლოგიური ექსპერტიზის დასკვნის გაცემისათვის შესაბამისი დოკუმენტაციის მომზადებას. მიღებული გადაწყვეტილების საფუძველზე მინისტრისათვის რეკომენდაციისა და შესაბამისი ინდივიდუალური ადმინისტრაციულ-სამართლებრივი აქტის პროექტის წარდგენას; 

ზ) ,,მკაცრი აღრიცხვის ფორმების შესახებ“ საქართველოს კანონის შესაბამისად სანებართვო მოწმობების გამოყენებას და აღრიცხვას;

თ) ნებართვებში ცვლილებების შეტანის თაობაზე ინდივიდუალური ადმინისტრაციულ-სამართლებრივი აქტის პროექტის მომზადებას;

ი) უწყებრივი სანებართვო რეესტრის წარმოებას; 

კ) ფიზიკური და იურიდიული პირებისაგან მიღებული განცხადებების განხილვას;

ლ) დამოუკიდებელ ექსპერტთა რეესტრის წარმოებას, შესაბამის მონაცემთა ბაზის შექმნას, დამოუკიდებელ ექსპერტთა რეესტრში პირთა დარეგისტრირებისა და რეგისტრაციიდან გამოყვანის ორგანიზაციულ უზრუნველყოფას;

მ) კანონმდებლობით მინიჭებული უფლებამოსილების ფარგლებში ნებართვის გაცემის ორგანიზაციულ უზრუნველყოფას;

ნ) გარემოზე ზემოქმედების სპეციალური საბჭოს საქმიანობის ორგანიზაციულ უზრუნველყოფას;
ო) კანონმდებლობით და მინისტრის დავალებებით გათვალისწინებულ სხვა უფლებამოსილებებს. 


მუხლი 7

ინსპექტირების სამმართველო ახორციელებს:

ა) კომპეტენციის ფარგლებში გარემოს დაცვის სფეროში სახელმწიფო კონტროლის განხორციელებას იმ პირთა მიმართ, რომელთაც გააჩნიათ სამინისტროს მიერ გაცემული ნებართვა ან რომელთა საქმიანობა ექვემდებარება ეკოლოგიურ ექსპერტიზას;

ბ) სამინისტროს მიერ გაცემული ნებართვის/ეკოლოგიური ექსპერტიზის დასკვნის პირობების შესრულების კონტროლს; 

გ) კომპეტენციის ფარგლებში გარემოს დაცვის სფეროში ადმინისტრაციულ სამართალდარღვევათა გამოვლენას;

დ) კომპეტენციის ფარგლებში „გარემოზე ზემოქმედების ნებართვის შესახებ“ საქართველოს კანონის 22-ე მუხლის რეგულირების სფეროში შემავალ საქმიანობებზე სახელმწიფო კონტროლის განხორციელებას;

ე) კანონმდებლობით გათვალისწინებულ შემთხვევებში ადმინისტრაციული სამართალდარღვევის ოქმის შედგენას და სასამართლოში გადაგზავნას (გარდა სამინისტროს სისტემაში შემავალი საჯარო სამართლის იურიდიული პირი – დაცული ტერიტორიების სააგენტოს კომპეტენციას მიკუთვნებული ადმინისტრაციული სამართალდარღვევებისა);

ვ) საქართველოს კანონმდებლობით დადგენილი წესით გარემოსათვის მიყენებული ზიანის განსაზღვრას (გამოანგარიშება) და საქართველოს კანონმდებლობით დადგენილი წესით შესაბამისი სარჩელის სასამართლოში წარდგენას; 

ზ) კომპეტენციის ფარგლებში ინსპექტირების აქტის შედგენას;

თ) კომპეტენციის ფარგლებში უზრუნველყოფს შესაბამისი დარგის სპეციალისტების ან დამოუკიდებელი ექსპერტების მოწვევის საკითხის დაყენებას, დადგენილის წესით სინჯების აღებას, გაზომვებისა და ლაბორალტორიული ანალიზების ჩატარების მიზნით. კავშირის სპეციალური საშუალებების, ფოტო- და ვიდეოაპარატურის გამოყენებას;
ი) კანონმდებლობით დადგენილი წესით სახელმწიფო კონტროლის განხორციელების (ინსპექტირების) პროცესში უფლებამოსილია შესაბამისი პირისაგან მოითხოვოს ზეპირი ან/და წერილობითი ინფორმაცია, რომელიც შეეხება სამინისტროს კონტროლს დაქვემდებარებულ საკითხებს;
კ) შესაბამისი წინადადებების შემუშავებას სამინისტროს შესაბამისი დარგის სპეციალისტებთან ერთად რეგულირებადი ობიექტებისათვის გონივრული ვადის განსაზღვრისა და იმ პირობების დადგენის თაობაზე, რომელთა დაცვაც აუცილებელია კონკრეტული საქმიანობის განხორციელებისათვის;
ლ) კანონმდებლობით დადგენილი წესით ნებართვის გაუქმების თაობაზე დასაბუთებული დასვნის მომზადებას და შესაბამისი ინდივიდუალური ადმინისტრაციულ-სამართლებრივი აქტის პროექტის მინისტრისათვის წარდგენას;
მ) „გარემოზე ზემოქმედების ნებართვის შესახებ“ საქართველოს კანონით ნებართვას/ეკოლოგიური ექსპერტიზას დაქვემდებარებულ საქმიანობებზე სახელმწიფო კონტროლის განხორციელებას;
ნ) კანონმდებლობით და მინისტრის დავალებებით გათვალისწინებულ სხვა უფლებამოსილებებს.


მუხლი 8

ანალიტიკური სამმართველო ახორციელებს:

ა) გარემოს დაცვის სახელმწიფო კონტროლის განხორციელების აღრიცხვიანობასთან დაკავშირებით მონაცემთა ბაზის შექმნას, ოპერატიული განახლებას, სისტემატიზაციას; 
ბ) რეგულირების ობიექტების მონაცემთა ბაზის შექმნას, რეგულირების ობიექტების მიერ წარმოდგენილი ნებართვის/ეკოლოგიური ექსპერტიზის დასკვნის პირობების შესრულების ანგარიშგების ანალიზს; 
გ) დეპარტამენტის მიერ გამოვლენილ გარემოს დაცვის სფეროში ჩადენილი სამართალდარღვევების აღრიცხვას, შესაბამის მონაცემთა ბაზის შექმნას და ანალიზს;
დ) გარემოს დაცვის შემოწმების პრიორიტეტების განსაზღვრას, გარემოსდაცვითი შემოწმების გეგმის შემუშავებას და პრაქტიკაში დანერგვის ორგანიზებას;

ე) საინფორმაციო-ანალიტიკური ბიულეტენებისა და დეპარტამენტის საქმიანობის შესახებ შესაბამისი ანგარიშების მომზადებას;

ვ) კომპეტენციის ფარგლებში დეპარტამენტის მიერ გამოვლენილი გარემოს დაცვის სფეროში ჩადენილი ადმინისტრაციული სამართალდარღვევების შესახებ ინფორმაციის მომზადებას;

ზ) კანონმდებლობით დადგენილი წესით გარემოს დაცვის სფეროში ჩადენილი სამართალდარღვევების შესახებ ინფორმაციის საქართველოს შინაგან საქმეთა სამინისტროსათვის მიწოდებას; 

თ) კანონმდებლობით და მინისტრის დავალებებით გათვალისწინებულ სხვა უფლებამოსილებებს.

თავი IV

დეპარტამენტის ხელმძღვანელობა და მოსამსახურეები

1. დეპარტამენტს ხელმძღვანელობს დეპარტამენტის უფროსი, რომელსაც კანონმდებლობით დადგენილი წესით თანამდებობაზე ნიშნავს და თანამდებობიდან ათავისუფლებს მინისტრი.

2. დეპარტამენტის უფროსი ანგარიშვალდებულია მინისტრისა და კურატორი მინისტრის მოადგილის წინაშე.

დეპარტამენტის უფროსი: 

ა) ხელმძღვანელობს და წარმართავს დეპარტამენტის საქმიანობას;

ბ) წარმოადგენს დეპარტამენტს დაკისრებული უფლება-მოვალეობების განხორციელებისას;

გ) ზედამხედველობს დეპარტამენტის საჯარო მოსამსახურეების მიერ თავიანთი სამსახურებრივი მოვალეობების ჯეროვან შესრულებას, ახორციელებს მათ მიერ სამინისტროს შინაგანაწესის შესრულების კონტროლს;

დ) ხელს აწერს სანებართვო მოწმობას, ეკოლოგიური ექსპერტიზის დასკვნას;

ე) თავისი კომპეტენციის ფარგლებში, ხელს აწერს დეპარტამენტში მომზადებულ დოკუმენტებს;

ვ) წელიწადში ერთხელ მინისტრს და კურატორ მინისტრის მოადგილეს წარუდგენს ანგარიშს დეპარტამენტის მიერ გაწეული საქმიანობის შესახებ; 
ზ) მინისტრს წარუდგენს გარემოსდაცვითი შემოწმების გეგმას;

თ) მინისტრს მიმართავს შუამდგომლობით და წარუდგენს ინდივიდუალური ადმინისტრაციულ-სამართლებრივი აქტის პროექტს გეგმური/არაგეგმური შემოწმების შესახებ;

ი) უზრუნველყოფს საქართველოს კანონმდებლობით დეპარტამენტისათვის დაკისრებული ფუნქციების შესრულების ორგანიზებას, რისთვისაც წარუდგენს მინისტრს წინადადებებს ცალკეული საკითხების მოწესრიგებისა და გადაწყვეტის თვალსაზრისით;

კ) წარუდგენს სამინისტროს ხელმძღვანელობას წინადადებებს დეპარტამენტის შტატების, მუშაობის ორგანიზაციის, სამსახურის საჯარო მოსამსახურეების წახალისების ან მათთვის დისციპლინური პასუხისმგებლობის შეფარდების შესახებ;

ლ) შუამდგომლობს იმ სახსრებისა და მოწყობილობების გამოყოფაზე, რაც აუცილებელია დეპარტამენტის წინაშე მდგარი ფუნქციებისა და ამოცანების შესასრულებლად;

მ) შუამდგომლობს დეპარტამენტის საჯარო მოსამსახურეების კვალიფიკაციის ამაღლებისა და გადამზადების თაობაზე;

ნ) ახორციელებს დებულებით, მინისტრის სამართლებრივი აქტებითა და კანონმდებლობით განსაზღვრულ ფუნქციებსა და დავალებებს.

1. დეპარტამენტში სამმართველოს სახით შემავალ სტრუქტურულ ერთეულს ხელმძღვანელობს სამმართველოს უფროსი.

2. სამმართველოს უფროსს კანონმდებლობით დადგენილი წესით თანამდებობაზე ნიშნავს და თანამდებობიდან ათავისუფლებს მინისტრი.

3. სამმართველოს უფროსი:

ა) ხელმძღვანელობს სამმართველოს საქმიანობას;

ბ) განიხილავს და ანაწილებს სამმართველოში შემოსულ დოკუმენტაციას;

გ) ანაწილებს მოვალეობებს სამმართველოს მოხელეებს შორის, უზრუნველყოფს სამმართველოს მუშაობის ორგანიზაციას, აკონტროლებს სამმართველოს მოხელეთა მიერ სამსახურებრივი მოვალეობების ჯეროვან შესრულებას;
დ) აკონტროლებს მინისტრის ბრძანებების, მითითებების, დავალებების, კურატორი მინისტრის მოადგილისა და დეპარტამენტის უფროსის დავალებების შესრულებას;

ე) ასრულებს მინისტრის, კურატორი მინისტრის მოადგილისა და დეპარტამენტის უფროსის დავალებებს;
ვ) ახორციელებს სხვა უფლებამოსილებებს.

4. სამმართველოს უფროსი დეპარტამენტზე დაკისრებული სამსახურებრივი ამოცანების შესრულებისათვის ანგარიშვალდებულია დეპარტამენტის უფროსის წინაშე. 
5. დეპარტამენტის უფროსის მიერ სამსახურებრივი უფლებამოსილების შესრულების შეუძლებლობის შემთხვევაში დეპარტამენტის უფროსის წარდგინებითა და მინისტრის გადაწყვეტილებით მის მოვალეობას ასრულებს ერთ-ერთი სამმართველოს უფროსი.


მუხლი 12

1. დეპარტამენტის მოსამსახურეებს კანონმდებლობით დადგენილი წესით თანამდებობაზე ნიშნავს და თანამდებობიდან ათავისუფლებს მინისტრი.

2. დეპარტამენტის მოსამსახურეთა უფლებები და მოვალეობები განისაზღვრება დებულებითა და საქართველოს კანონმდებლობით.

